
	
		
		
		
			
				
					
					
    



					
		
				
					

					Pàgina prinçipâ
				
			
	
				
					

					'Na pàgina abrétio
				
			


		
				
					

					Ìntra
				
			


		
				
					

					Inpostaçioìn
				
			


		
				
					

					Donaçioìn
				
			


		
				
					
					Informaçioìn in sce Wikivivàgna
				
			
	
				
					
					Averténse
				
			





					
				
				
					
						[image: Wikivivàgna]


						
					
				

					
				
					
					
				

				
	    
Riçèrca
	


		
					
				
			

		
		
			
			

			

			
			
				
					Pagina:A.Colombiade.Pedevilla.1870.pdf/653

					

				

				
		
				
				    
Léngoa
				
		
	
				
				    
Métti sótta òservaçión
				
		
	
				
				    
Modìfica
				
		




				

			

			
					[image: ]	Questa pagina a no l'è stæta corretta.	[image: ]



27

Vergini de politica europea

Van i cacichi allôa quæxi de picca

Ne-ô favorî de Bertomê l’idea:

E a ciù fertile tæra e d’ægue ricca

Pe-a çittæ nêuva gh’ôfferî Tamea,

Ch’a foise ä Guadaluppa, o ä Martinicca;

E Tapoa e Caonabbo i megio sciti

Che ne-a Giammaica avessan e in Aïti.


28

Declamava fra Boile doppo ô fræ

De Colombo ûña specie de sermon,

Diffondendose in sciä necessitæ

Che gh’ëa non solo de fermâse ancon

Pe fondâ de colonie e de çittæ;

Ma pe fondâ in quelle isoe a Religion

Predicâ da San Pê, mandando abbasso

Quelle ch’ëan stabilie da Satanasso.


29

Lê ô disse, che ûn tà viægio straordinaio

Non l’avendo intrapreiso per ûn vano

Passatempo, ma comme miscionaio

Cattolico, apostolico, romano,

D’esterminâ ô creddeiva necessaio

Ogni credenza erronea, ogni profano

Cùlto o empio rito, e riformâ segondo

A dottriña do Pappa ô nêuvo mondo.


30

Coscicchè se pensava Bertomê

Solo ä gloria da Spagna e a-ô proprio onô,

Solo ä gloria de Dio ô pensava lê:

Se quello de çittæ ô l’ëa fondatô,

Lê o saiva de conventi e monestê

Fondatô, direttô e legislatô,

E ô l’elezzeiva pe-i segondi a stessa

Idia, zà battezzâ, maddre-badessa!

